
Дерснинъ мевзусы: «Акъикъий дост олмакъ ичюн не керек ?»  иншагъа азырланув.
Дерснинъ макъсады: а) Талебелерге достлукъ мевзусынен багълы олган сезлерни анълатмакъ; б) балаларнынъ нутукъ инкишафыны эттирмек;


в) сыныфта достане  мунасебетлерини пекитмек.
Корьгезме:                  джедвеллер , карточкалар, таркъатма материал,  лугъат , китап, ресимлер,аталар сезлер китабы, булумча, аудиодиск.
Дерснинъ кетишаты:

1 Тешкелий дакъкъа :  дерснинъ макъсадынен таныштырув.
2. Эв вазифесини тешкерюв ве онынъ нетиджесини чыкъарув.
3. Янъы материал боюнджа субет:


 - Балалар, мен эминим Ки, эр биринъизнинъ аркъадашларынъыз, достларынъыз – бар. Бугунь биз достлукъ акъкъында лаф этеджекмиз.ве АКЪИКЪИЙ ДОСТ ОЛМАКЪ ИЧЮН НЕ КЕРЕК ? деген суальге джевап бермеге тырышаджакъмыз. 

 
Талебелер достлукъ акъкъында шиирлер айталар.


- Дост напсыл ола? (Дост садыкъ ола, эр вакъыт ярдым этмеге тырыша. О ишанчлы Адам ве ич бир вакъыт ярамазлыкъ япмаз).


- Айтчынъыз манъа, сиз яъын достунъызнен насыл таныштынъыз? ( Мен достумнен мектепте таныш олдум, Мен оны бир кереден бегендим, чюнки о прек мераметли , ачыкъ гонъюль адам.)

4. Аталар сезлернен  чалышув: 

- Достлдукъ акъкъында чокъ аталар сезлер бар, келинъыз оларны эслейик.


Достсыз Адам къанатсыз къуш.


Дост къара куньде белли олур.


Урбанынъ янъысы яхшы, достнынъ исе эскиси.

4.1 . «Кунешчик» усулынен достнынъ табиат  чизгилерни бельгелейик 

ДОСТ- меракълы, садыкъ, акъыкъий, ишанчлы, мераметли, темиз къальп, сафдиль, ярдымджы, джесаретли, джесюр.

4.2. Куб усулы


1. Сезнинъ изатьы (Дост ишангчлы Адам).


2. Бу сезнен джумле тизинъиз. (Меним достум – мераметли инсан).

3. Аталар сезлери (Дост къара куньде билинир).


4. Сез бирикмелери (  Мераметли дост , ишанчлы , садыкъ дост).


5. Тамырдаш сезлер ( Достане, достлукъ, дост эш). 


6. Синонимлер (аркъадаш, ортакъ, аякъдаш).


7. Антоним ( душман).

5. Физдакъкъа. 
«Ассоциациялар « чаласы.

Оджа шиир окъуй (Б.Мамбет «Дост олсун янынъда).

- Бу шиирни окъугъанда насыл ассоциациалар пейда ола? Насыл вакъиалар козь огюнъизге келе?

6. Сенкан усулы
Дост 

1. Акъикъий , мераметли.

2. Эр вакъыт ярдым эте.

3.  Дост къадирини билинъиз.

4. Ишанчлы инсан, аркъадаш.

Булмача – Берильген сезлерни къырымтатарджа чевир:

1. Помощник.
2. Правдивый.

3. Преданный.

4. Добрый.

5. Надежный , верный.

6. Уважаемый.

7. Настоящий.

8. Дерснинъ нетиджеси ве баалав.  


-Балалар, биз бугунь не акъкъында лаф этик? 



- Биз достлукъ акъкъында аталар сезлерни огрендик. Дерсимизнинъ эпиграфында язылгъан аталар сезюни анълайсынъыз?

9. Эвге вазифе. «Акъикъий дост олмакъ ичюн не керек? Деген мевзугъа эвде инша язынъыз, сингармонизм къаиделерини ве филь дджумле не ерде язылгъаныны унуманъыз.



ДОСТ








